
SESSJONI KONĠUNTA ĠUSTIZZJA U AFFARIJIET INTERNI 

1. Adozzjoni tal-aġenda 
14312/15 OJ/CONS 67 JAI 890 

Il-Kunsill adotta l-aġenda msemmija hawn fuq. 

ATTIVITAJIET MHUX LEĠISLATTIVI 

2. Approvazzjoni tal-lista ta’ punti ‘A’ 
14320/15 PTS A 90 

Il-Kunsill adotta l-punt "A" kif elenkat fid-dokument 14320/15. 

3. L-attakki terroristiċi ta' Pariġi: skambju ta' informazzjoni1 

Il-Kunsill esprima l-kondoljanzi sinċieri tiegħu lill-vittmi tal-attakki ta’ Pariġi, u lill-familji u 

l-ħbieb tagħhom. Dawn l-attakki tqiesu bħala attakk fuq il-valuri Ewropej tal-libertà, id-

demokrazija, id-drittijiet tal-bniedem u l-istat tad-dritt. 

Il-Ministru Franċiża għall-Ġustizzja, is-Sinjura Taubira, u l-Ministru Belġjan għall-Ġustizzja, 

is-Sur Geens, għarrfu lill-Kunsill dwar l-azzjonijiet li ttieħdu immedjatament wara l-attakki 

fit-13 ta’ Novembru 2015. Iż-żewġ Ministri laqgħu l-kooperazzjoni operattiva bejn iż-żewġ 

pajjiżi u ssottolinjaw l-importanza ta’ aktar tisħiħ ta’ din il-kooperazzjoni fil-livell Ewropew. 

L-Ewwel Viċi President tal-Kummissjoni, is-Sur Timmermans, iddikjara li l-Kummissjoni 

kienet għalkollox għad-dispożizzjoni tal-Istati Membri u kienet diġà ħadet xi azzjonijiet 

immedjati, b’mod partikolari dwar il-ħruġ ta’ proposta dwar it-traffikar ta' armi tan-nar. It-

tisħiħ tal-kontrolli fuq il-fruntiera tqieset bħala waħda mill-miżuri ta’ prijorità fejn għandha 

tittieħed aktar azzjoni. 

Il-Kunsill ġie mgħarraf ukoll bir-riżultati tal-laqgħa straordinarja tal-Grupp Kontra t-

Terroriżmu li saret fit-18 ta’ Novembru 2015 wara l-attakki ta’ Pariġi. 

                                                 
1 Eċċezzjonalment, fil-preżenza tal-Istati Assoċjati 

4. Azzjonijiet tal-Unjoni2 
= Adozzjoni ta' konklużjonijiet tal-Kunsill 

14375/15 JAI 896 COSI 152 COTER 150 COPS 358 ENFOPOL 361 
ENFOCUSTOM 119 ASIM 151 CATS 118 

Il-Ministru Franċiż għall-Intern, is-Sur Cazeneuve, laqa’ t-tlaqqigħ tal-Kunsill straordinarju u 

enfasizza l-ħtieġa għal azzjoni immedjata. Franza insistiet fuq tliet suġġetti fejn għandu 

jitwettaq progress immedjat: il-PNR, it-tisħiħ tal-kontrolli fuq il-fruntieri esterni u l-armi tan-

nar. 

Il-Ministri kollha flimkien mal-Kummissjoni ssottolinjaw l-importanza taż-żieda fir-ritmu tal-

implimentazzjoni fl-oqsma kollha koperti mid-dikjarazzjoni dwar il-ġlieda kontra t-terroriżmu 

maħruġa mill-Membri tal-Kunsill Ewropew tat-12 ta' Frar 2015 u b'mod partikolari tal-miżuri 

li ġejjin: il-finalizzazzjoni tad-direttiva dwar ir-Reġistru tal-Ismijiet tal-Passiġġieri (PNR), il-

ġlieda kontra t-traffikar tal-armi tan-nar, it-tisħiħ tal-kontrolli fuq il-fruntieri esterni, aktar 

kondiviżjoni ta' informazzjoni, il-ġlieda kontra l-finanzjament tat-terroristi kif ukoll it-tisħiħ 

tar-reazzjoni tal-ġustizzja kriminali għat-terroriżmu u l-estremiżmu vjolenti. 

Il-Kunsill approva l-konklużjonijiet dwar il-ġlieda kontra t-terroriżmu kif imniżżla f’14406/15 

+ COR 1 + COR 2 (fr) u enfasizza l-ħtieġa għal implimentazzjoni rapida tal-miżuri 

miftiehma. Il-ġlieda kontra t-terroriżmu kienet ser terġa’ tiġi diskussa fil-Kunsill ĠAI li jmiss 

fuq il-bażi ta’ rapport mill-Koordinatur tal-UE għall-Ġlieda Kontra t-Terroriżmu, li kienet ser 

tkopri wkoll il-prevenzjoni tar-radikalizzazzjoni kif ukoll oqsma oħra msemmija fid-

dikjarazzjoni dwar il-ġlieda kontra t-terroriżmu maħruġa mill-Membri tal-Kunsill Ewropew 

tat-12 ta’ Frar 2015. 

5. Affarijiet oħra 

Ma tqajmet ebda kwistjoni taħt dan il-punt. 

 

                                                 
2 Eċċezzjonalment, fil-preżenza tal-Istati assoċjati 

